
Dato’ Fauzi bin Abdul Rahman [Indera Mahkota] minta PERDANA
MENTERI menyatakan tindakan terhadap kecelaruan maklumat dan
hujah berkenaan hudud dan pelaksanaannya. Apakah langkah-
langkah Kerajaan agar rakyat diberikan penjelasan yang tepat
berkenaan hukum Allah ini. Prasangka bahawa hudud itu hanya
potong tangan perlu dipadamkan dari pemikiran rakyat. Dalam hal ini,
negara Brunei telah dengan bijaknya menangani isu hudud di

negaranya.

JAWAPAN: (Y.B. MEJAR JENERAL DATO’ SERI JAMIL KHIR BIN
HAJI BAHAROM (B), MENTERI DI JABATAN
PERDANA MENTERI )

Tuan Yang di-Pertua,

Kerajaan menyedari tentang kepentingan program-program
penerangan dan penjelasan bagi mengelakkan timbulnya salah
faham dan kecelaruan maklumat berkaitan isu hudud dan



pelaksanaannya yang merupakan sebahagian daripada skop
undang-undang jenayah Syariah.

Sebagaimana Ahli Yang Berhormat sedia maklum, objektif undang-
undang jenayah syariah adalah untuk menghalang penjenayah,
melindungi hak-hak dan kepentingan rakyat, serta mengekalkan
keamanan dan ketenteraman masyarakat. Untuk itu, Kerajaan dari
semasa ke semasa sentiasa bekerjasama dengan pihak berkuasa
agama negeri dalam memberi kefahaman berkaitan dengan ajaran
Islam secara umum kepada rakyat Malaysia termasuklah hukum-

hukum jenayah syariah.

Di peringkat Persekutuan, Jabatan Kemajuan Islam Malaysia
(JAKIM) sebagai agensi penyelaras yang menjadi rujukan bagi hal
ehwal Islam, bukan sahaja bertanggungjawab untuk menerangkan
kepada masyarakat umum tentang undang-undang jenayah syariah
di Malaysia, malah termasuk juga apa-apa perkara yang berkaitan
dengan Islam seperti isu halal dan kefatwaan. Selain daripada
penggunaan media cetak dan media eletronik JAKIM turut
mengadakan seminar-seminar berkaitan jenayah syariah yang
memberi pemahaman kepada masyarakat awam tentang undang-
undang jenayah Syariah yang sedang berkuatkuasa pada ketika ini.

Pada 16 Disember 2013 yang lalu, JAKIM telah menganjurkan
Seminar Pencegahan Jenayah Syariah sekaligus melancarkan Dasar
dan Pelan Pencegahan Jenayah Syariah Malaysia yang
mensasarkan penglibatan agensi kerajaan dan bukan kerajaan serta



masyarakat umum ke arah mewujudkan ummah bebas jenayah

Syariah.

Selain daripada usaha bagi menggalakkan pelaksanaan prinsip amar
makruf dan nahi mungkar secara bersepadu, objektik utama Dasar
dan Pelan Pencegahan Jenayah Syariah ini adalah untuk
meningkatkan tahap kesedaran dalam kalangan masyarakat untuk
menyumbang ke arah melahirkan khaira ummah yang bebas jenayah
syariah. Pelan yang mengandungi 4 fasa yang bermula pada tahun
2014 hingga fasa terakhir pasca 2020, pelaksanaan pelan ini
menekankan kepada 7 teras strategik berikut:

i. Peningkatan penghayatan agama;

il. Penyelidikan terencana;

ii. Penyelarasan maklumat jenayah syariah;

iv. ~ Pemerkasaan pendidikan;

V. Pemantapan institusi keluarga;

vi.  Pengukuhan undang-undang; dan

vii. Kolaborasi strategik inter-agensi

Pelan ini dibangunkan sebagai menyambut pelaksanaan Dasar
Sosial Negara (DSN) yang merupakan pelan pembangunan sosial
berteraskan nilai-nilai murni dan peningkatan keupayaan insan bagi
mencapai kesepaduan dan kestabilan sosial, ketahanan nasional dan

kesejahteraan hidup masyarakat di negara ini.

Peranan yang sama juga dilaksanakan oleh badan-badan bukan
kerajaan seperti Institut Kefahaman Islam Malaysia (IKIM), Majlis
Dakwah Negara (MDN), Yayasan Dakwah Islamiah Malaysia



(YADIM), Pertubuhan Kebajikan Islam Malaysia (PERKIM) dan
banyak lagi. Pewujudan badan-badan seumpama ini adalah
bertujuan untuk memberi kefahaman Islam yang tepat termasuk
undang-undang jenayah syariah kepada masyarakat umum melalui
pelbagai program dan aktiviti seperti penyelidikan, seminar, dialog,

bengkel, forum, perundingan, latihan dan penerbitan.

Untuk makiuman Ahli Yang Berhormat, Yayasan Dakwah Islamiah
Malaysia (YADIM) telah mengambil inisiatif untuk menganjurkan
Muzakarah Jenayah Syariah Kebangsaan pada 29 Mei 2014 secara
terbuka kepada orang awam sempena Program Dakwah Negara 2014.
Tujuan utama Muzakarah ini adalah untuk mencetuskan perbincangan
secara konstruktif dan objektif berteraskan ilmu dan fakta mengenai
perlaksanaan Hudud di Malaysia yang melibatkan para ulama,
cendekiawan, wakil parti-parti politik dan pemimpin masyarakat. Program
seperti ini sedikit sebanyak dapat menzahirkan perspektif yang lebih jernih
dan luhur mengenai hukum hudud di samping memberikan kefahaman
secara tuntas mengenai pelbagai faktor yang perlu diambil kira dalam

melaksanakan hukum hudud di Malaysia.

Berhubung dengan pelaksanaan undang-undang jenayah Syariah di
Brunei, pelaksanaannya adalah bertahap dan pada masa ini dif asa
pertama yang meliputi kesalahan-kesalahan seperti tidak solat jumaat,
tidak berpuasa dan berkaitan akhlak serta undang-undang keluarga.
Kesalahan sedemikian telah pun terdapat dalam undang-undang di
negara ini khususnya enakmen negeri , bahkan lebih jauh lagi daripada itu.

Sekian, terima kasih.



